
БOСНA И ХEРЦEГOВИНA 
Koнкурeнциjски сaвjeт 

Broj:01-01-26-159/05 

Sarajevo, 07.10.2005 godine  
 

 

   Na osnovu člana 25.,42. , 43. stav 2 i člana59. Zakona o konkurenciji (“Službeni glasnik 
BiH “ broj : 48/05 ) po prijavi Ureda za konkurenciju i zaštitu potrošača – Mostar 

zaprimljenoj pod brojem 01-1-26-159/05 od 25.05.2005 godine, Konkurencijsko vijeće na 

sjednici održanoj dana 04.10. 2005 godine donijelo je sljedeće 
 

 

 

 

                                                      R J E Š E NJ E 
 
 
Odbija se Prijava Ureda za konkurenciju i zaštitu potrošača – Mostar za pokretanje istrage 

protiv privrednog društva “Una regatta” d.o.o. Bihać , kao neosnovana radi nepostojanja 

povrede Zakona o konkurenciji  

 
 

                                               O B R A Z L O Ž E NJ E 
 
 

Ured za konkurenciju i zaštitu potrošača – Mostar (u daljem tekstu: podnosilac prijave) 

podnio je Konkurencijskom vijeću BiH Prijavu za pokretanje istrage protiv privrednog 
društva “Una regatta”d.o.o. Bihać zbog povrede Zakona o konkurenciji koja je zaprimljena 

dana 25.05.2005 godine pod brojem : 01-1-26-159/05, sa prijedlogom da Konkurencijsko 

vijeće donese odluku o pokretanju istrage. 

 
U Prijavi se navodi da je Odlukom Vlade Unsko-Sanskog kantona broj: 03-017-1492/2005 od 

24.03.2005 godine privrednom društvu “Una regatta” d.o.o. Bihać dodijeljena koncesija na 

korištenje rijeke Une sa ciljem organizovanja rafting usluga i tradicionalne Una – regate, te da 
je takvom Odlukom uspostavljeno monopolističko djelovanje u korištenju rijeke Une za ove 

namjene . 

 
Podnosilac Prijave dalje navodi da je iz ugovora o poslovno-tehničkoj saradnji kojeg je 

koncesionar ponudio svim ostalim pravnim licima koja se bave tom djelatnošću vidljivo da 

postoji zloupotreba tog monopola kao i određene povrede članova 4. i 5. tadašnjeg važećeg  

Zakona o konkurenciji (“Službeni glasnik BiH” broj 30/01). 
 

Uvidom u priloženu dokumentaciju i daljim proučavanjem slučaja Konkurencijsko vijeće je 

došlo do saznanja da se o istom predmetu vodi upravni spor pred Kantonalnim sudom u 
Bihaću pokrenut od strane “UNA RC” d.o.o. iz Bihaća i “DUBRAVA” iz Cazina kao ortačke 

skupine radi poništenja pomenute odluke o koncesiji. 

 

Kantonalni sud u Bihaću je dana 16.05.2005 godine donio Rješenje broj : U – 419/05 kojim 
se odgađa izvršenje Odluke Komisije za koncesije Unsko-Sanskog kantona broj 22-49-15047-

6/04 od 22.02.2005 godine do konačne odluke suda u ovom upravnom sporu. 

Iz izloženog je vidljivo da predmetna koncesija nije izvršena te prema tome i navedeni ugovor 
o poslovno-tehničkoj saradnji nije proizveo nikakve pravne posljedice odnosno doveo do 

kršenja Zakona o konkurenciji, te je odlučeno kao u dispozitivu ovog Rješenja. 

 
 
Međutim, ukoliko dođe do stvarnih promjena u činjenicama na kojima se zasniva ovo 

Riešenje, odnosno ukoliko Kantonalni sud u Bihaću svojom konačnom odlukom potvrdi 

predmetnu koncesiju (akt Komisije za koncesije Unsko-Sanskog kantona broj: 22-49-15047-
6/04), Konkurencijsko vijeće može na zahtjev stranke ili po službenoj dužnosti preispitati 

isto. 

 
Ovo Rješenje bit će objavljeno u “Službenom glasniku BiH” i službenim glasilima entiteta i 

Brčko distrikta Bosne i Hercegovine. 

 

 

Pouka o pravnom lijeku 
 
Ovo Rješenje je konačno i protiv njega nije dopuštena žalba. 
Nezadovoljna stranka može pokrenuti upravni spor pred Sudom Bosne i Hercegovine u roku 

od 30 (trideset) dana prijema ovog Rješenja odnosno od dana njegovog objavljivanja. 

 
 

 

 

 
                                                                                                           Predsjednica 

 

 
                                                                                                         Sena Hatibović 

 

 

 
 

Dostavljeno: 

- Silva Seferagić Zastupnok ortačke skupine UNA RC d.o.o. iz Bihaća i DUBRAVA 
d.o.o. iz Cazina 

- UNA REGATA sport bijeli iz Bihaća 

- Ured za konkurenciju Mostar 
- a/a 

 

 

               
 

                         

 
 

 


